
Seduta tat-13 ta' Ottubru, 2006

Citazzjoni Numru. 1039/2000/1

Direttur taz-Zghazagh u Sport; u b’dikriet tad-9 ta’
Jannar 2004 is-Segretarju Permanenti fil-Ministeru
taz-Zghazagh u Kultura assuma l-atti flok id-Direttur
taz-Zghazagh u Sport

Versus

Tony Cilia Pisani u Mario Saliba

F'din il-kawza l-attur gieghed jitlob illi I-konvenuti jaghtu
kont ta’ flejjes pubbli¢i fdati fidejhom.
[¢-¢itazzjoni tghid illi fApril ta’ 1-1997 il-konvenut Tony
Cilia Pisani nhatar bhala chairman u I-konvenut Mario
Saliba nhatar bhala segretarju tal-kumitat ta’ tmexxija ta’
The Matthew Micallef St John Athletic Stadium. Fl-24
t'Ottubru 1997 kienet inghatat lill-kumitat is-somma ta’
mija u ghaxart elef lira (Lm110,000) biex ikun jista’ jaqdi d-

dmirijiet tieghu. [lI-konvenuti, fil-hatriet rispettivi taghhom,
kienu responsabbli min-nefga u t-thaddim tal-flejjes tal-
kumitat, u kienu wkoll il-firmatarji biex setghu jinhargu
cheques fuq il-kontijiet tal-kumitat.

Mis-somma mghoddija lill-kumitat, intefqu, bejn Ottubru ta’
1-1997 u Mejju ta’ I-1998, wiehed u tletin elf, mitejn u tnejn
u disghin lira (Lm31,292). lI-konvenuti, ghalkemm
imsejha kemm-il darba, bagghu ma tawx kont ta’ kif
intefqu dawk il-flus. L-attur ghalhekk fetah din il-kawza u
gieghed jitlob illi I-gorti:

1. tghid illi, bhala mandatarji, il-konvenuti ghandhom
jaghtu kont ta’ l-amministrazzjoni skond l-art. 1875 tal-
Kodici Civili;

2. tordnalhom jaghtu dan il-kont lill-attur billi jipprezentaw
dokumenti li juru d-dhul u I-infiq ta’ flejjes, fug xiex intefqu
I-flejjes, u juru I-bilan¢ i fadal; u

3. jekk jongsu, tikkundannahom, jew tikkundanna lil xi
wiehed minnhom, ihallsu jew ihallas wiehed u tletin elf,
mitejn u tnejn u disghin lira (Lm31,292).

Talab ukoll l-ispejjez, fosthom dawk ta’ I-ittra uffi¢jali ta’ |-4
ta’ Frar 2000, u l-imghax sa dakinhar meta jsir il-nlas.
[l-konvenuti ressqu dawn |-e¢¢ezzjonijiet:

1. l-attur ghandu jgib il-prova tal-mandat li jghid illi ta lill-
eccipjenti proprio;

2. fit-tmiem il-hatra taghhom bhala chairman u segretarju
tal-kumitat ta’ tmexxija ta’ The Matthew Micallef St John
Athletic Stadium, il-konvenuti taw kont dettaljat u shih
dwar kif kienu amministrati I-flus fdati mill-gvern lill-
kumitat, u ikkonsenjaw id-dokumenti kollha u I-files u r-
registri relativi direttament lis-Segretarju Parlamentari
ghaz-Zghazagh u Sport kif kienu mitluba jaghmlu, u dan
ghamluh ghas-sodisfazzjoni ta’ |-awtoritajiet;

3. ladarba l-eécipjenti taw rendikont fiz-zmien li kellu
jinghata, u dak ir-rendikont kien approvat mill-awtoritajiet,
l-e¢cipjenti ma jistghux jigu kapriccozament mitluba jaghtu
rendikont mill-§did;

4. in-nuqqas ta’ l-attur li jzomm id-dokumenti kollha
ikkonsenijati lill-awtoritajiet mill-e¢cipjenti ma jistax jopera
kontra |-ec¢ipjenti;

5. ebda decizjoni dwar infiq kapitali u/jew kurrenti ghall-
bzonnijiet ta’ The Matthew Micallef St John Athletic
Stadium ma ttiehdet minghajr konsultazzjoni mas-

Segretarjat Parlamentari ghaz-Zghazagh u Sport u |-
approvazzjoni ta’ I-istess segretarjat;

6. it-tielet talba ma tistax tintlaga’ ghax, ladarba I-
konvenuti ma humiex debituri ta’ I-attur, ma jistghux jigu
kundannati jhallsu l-ammont mitlub minghajr ma qabel
tinghata dikjarazzjoni li huma debituri ta’ I-attur;

7. l-eCCipjenti gatt ma mxew personalment u gatt ma
rcevew il-flus personalment, izda dejjem bhala chairman u
segretarju tal-kumitat ta’ tmexxija, u ghalhekk, jekk
ghandu jinghata rendikont, dan ghandu jinghata mill-
kumitat u mhux mill-e¢¢ipjenti personalment, li ma
ghandhom ebda dokument fidejhom.

B’sentenza moghtija fit-12 t'Ottubru 2004, fejn huma
mfissra |-fatti li wasslu ghal din il-kawza, il-qorti, wara li
gieset |-eccezzjonijiet tal-konvenuti, lagghet I-ewwel zewq
talbiet ta’ l-attur: qalet illi I-konvenuti ghandhom jaghtu
kont tal-flus kollha li dahhlu u li nefqu, u ghalhekk tathom
zmien biex jipprezentaw kont, bid-dokumenti kollha i
jiggustifikawh, u bil-mod i jridu l-artt. 389 u 390 tal-Kodici
ta’ Organizzazzjoni u Pro¢edura Civili.

Wara li I-konvenuti ipprezentaw il-kontijiet u d-dokumenti
relativi kif riedet is-sentenza, u nghata zmien ghall-ezami
taghhom, l-attur fis-seduta tal-21 t'April 2006 stqgarr illi
huwa sodisfatt bil-kont ta’ I-amministrazzjoni hlief ghas-
somma ta’ hames mitt lira (Lm500) li kienet zbankata fi
flus kontanti u ma nghatax kont ta’ kif intefget.

Wara li rat il-kontijiet u d-dokumenti, u gieset illi,
ghalkemm is-somma ta’ hames mitt lira (Lm500) hija
relativament zghira meta mqgabbla mas-somma ta’ mija u
hdax-il elf lira (Lm110,000) fdata fidejn il-konvenuti, xorta
I-konvenuti kellhom id-dmir li jaghtu kont tal-flejjes kollha li
nefqu, il-qorti hija madankollu tal-fehma, wara |li gieset
kemm |-importanza relativa tas-somma kif ukoll il-fatt illi d-
dokumenti ta’ I-amministrazzjoni nqerdu minghajr htija tal-
konvenuti, illi ma hux il-kaz illi jinghata provvediment dwar
it-tielet talba ta’ I-attur biex il-konvenuti jkunu kundannati
jhallsu s-somma ta’ hames mitt lira (Lm500) li dwarha ma
tawx kont.

Fadal biss li jinghata provvediment dwar I-ispejjez, u |-
gorti ghalhekk taqgta’ I-kawza billi tikkundanna lill-konvenuti
jhallsu l-ispejjez gudizzjarji kollha mitluba fi¢-citazzjoni.

